
«Қазақстан Республикасының кейбір заңнамалық актілеріне сот жүйесі мәселелері бойынша 
өзгерістер мен толықтырулар енгізу туралы» Қазақстан Республикасы Заңының жобасына 
салыстырма кесте
	№
	Құрылымдық элемент
	Қолданыстағы редакция
	Ұсынылатын редакция


	Негіздеме

	2008 жылғы 4 желтоқсандағы Қазақстан Республикасының Бюджет кодексі

	1. 
	 1-баптың 
1-тармағы
	1-бап. Қазақстан Республикасының бюджет заңнамасы

1. Қазақстан Республикасының бюджет заңнамасы Қазақстан Республикасының Конституциясына негізделеді, осы Кодекстен және қабылдануы осы Кодексте көзделген нормативтік құқықтық актілерден тұрады.

     ...
	1-бап. Қазақстан Республикасының бюджет заңнамасы

1. Қазақстан Республикасының бюджет заңнамасы Қазақстан Республикасының Конституциясына негізделеді, осы Кодекстен және қабылдануы осы Кодексте көзделген нормативтік құқықтық актілерден тұрады.

Сот жүйесін қаржыландыру ерекшеліктері «Қазақстан Республикасының сот жүйесі мен судьяларының мәртебесі туралы» Конституциялық заңда реттеледі.
	Сот жүйесінің қызметін Бюджет кодексінің ережелерінде реттелмеген бөлігінде қаржыландыру ерекшеліктерін заңнамалық регламенттеу мақсатында.

	2. 2
	2-баптың жаңа 2-1-тармағы
	2-бап. Қазақстан Республикасы бюджет заңнамасының қолданылуы

2.1.Жоқ.
	2-бап. Қазақстан Республикасы бюджет заңнамасының қолданылуы

2-1. Осы Кодекстің ережелері «Қазақстан Республикасының сот жүйесі мен судьяларының мәртебесі туралы» Қазақстан Республикасының Конституциялық заңында реттелмеген бөлігінде сот жүйесін қаржыландыруға қолданылады.
	Сот жүйесін қаржыландыру ерекшеліктері «Қазақстан Республикасының сот жүйесі мен судьяларының мәртебесі туралы» Конституциялық заңда көзделеді.

	2014 жылғы 4 шілдедегі Қазақстан Республикасының Қылмыстық-процестік кодексі

	3. 
	42-1-баптың жаңа төртінші бөлігі
	42-1-бап. Қылмыстық сот ісін жүргізу форматы

1. Қазақстан Республикасында қылмыстық сот ісі қағаздағы және (немесе) электрондық форматтарда жүргізіледі.

2. Қылмыстық процесті жүргізуші адам қылмыстық процеске қатысушылардың пікірін және техникалық мүмкіндіктерді ескере отырып, қылмыстық сот ісін электрондық форматта жүргізуге құқылы, бұл туралы уәжді қаулы шығарады.

Қылмыстық процеске қатысушының пікірі сотқа дейінгі тергеп-тексеруді жүзеге асыратын адамға, судьяға өтінішхат түрінде енгізіледі, ол осы Кодексте белгіленген тәртіппен және мерзімдерде қаралады.

Қылмыстық сот ісін одан әрі электрондық форматта жүргізу мүмкін болмаған жағдайда, қылмыстық процесті жүргізуші адам қағаздағы форматқа көшеді, ол туралы уәжді қаулы шығарады.

Қылмыстық процесті электрондық форматта жүргізу туралы қаулыға қылмыстық процеске қатысушылар осы Кодекстің 100-бабында көзделген тәртіппен шағым жасай алады.

3. Қылмыстық сот ісі қағаз форматта жүргізілген кезде сотқа дейінгі тергеп-тексеру органы процестік шешімдер қабылдауға және оларды прокурорға келісуге не бекітуге жіберуге, сондай-ақ осы Кодексте көзделген жағдайларда, құпиялылықты сақтауды талап ететіндерін қоспағанда, қабылданған шешімдер туралы прокурорды хабардар етуге және процестік шешімдер мен қылмыстық істің басқа да материалдарының көшірмелерін электрондық форматта жіберуге құқылы.
	42-1-бап. Қылмыстық сот ісін жүргізу форматы

1. Қазақстан Республикасында қылмыстық сот ісі қағаздағы және (немесе) электрондық форматтарда жүргізіледі.

2. Қылмыстық процесті жүргізуші адам қылмыстық процеске қатысушылардың пікірін және техникалық мүмкіндіктерді ескере отырып, қылмыстық сот ісін электрондық форматта жүргізуге құқылы, бұл туралы уәжді қаулы шығарады.

Қылмыстық процеске қатысушының пікірі сотқа дейінгі тергеп-тексеруді жүзеге асыратын адамға, судьяға өтінішхат түрінде енгізіледі, ол осы Кодексте белгіленген тәртіппен және мерзімдерде қаралады.

Қылмыстық сот ісін одан әрі электрондық форматта жүргізу мүмкін болмаған жағдайда, қылмыстық процесті жүргізуші адам қағаздағы форматқа көшеді, ол туралы уәжді қаулы шығарады.

Қылмыстық процесті электрондық форматта жүргізу туралы қаулыға қылмыстық процеске қатысушылар осы Кодекстің 100-бабында көзделген тәртіппен шағым жасай алады.

3. Қылмыстық сот ісі қағаз форматта жүргізілген кезде сотқа дейінгі тергеп-тексеру органы процестік шешімдер қабылдауға және оларды прокурорға келісуге не бекітуге жіберуге, сондай-ақ осы Кодексте көзделген жағдайларда, құпиялылықты сақтауды талап ететіндерін қоспағанда, қабылданған шешімдер туралы прокурорды хабардар етуге және процестік шешімдер мен қылмыстық істің басқа да материалдарының көшірмелерін электрондық форматта жіберуге құқылы.

4. Соттың процестік құжаттарының жобалары соттың автоматтандырылған ақпараттық жүйесінде дайындалуы мүмкін.
	IT-технологияларды сот төрелігін іске асыру процесіне енгізу мақсатында.

	2020 жылғы 29 маусымдағы  Қазақстан Республикасының Әкімшілік рәсімдік-процестік кодексі

	4. 
	18-баптың үшінші бөлігі
	18-бап. Сот актілерінің міндеттілігі 

…

3. Сот актілерін, сол сияқты соттың талаптарын орындамау осы Кодексте көзделген процестік мәжбүрлеу шараларын қолдануға алып келеді.

…
	18-бап. Сот актілерінің міндеттілігі 

…

3. Сот актілерін, сол сияқты соттың талаптарын орындамау осы Кодексте көзделген процестік мәжбүрлеу шараларын қолдануға және заңда көзделген жауаптылыққа алып келеді.
... 
	Қарама-қайшылықты жою. Қылмыстық кодекстің 430-бабында көзделген жауапкершілік әкімшілік сот ісін жүргізуде қолданылады.

	5. 
	 127-баптың төртінші бөлігі
	127-бап. Ақшалай өндіріп алу

…

4. Соттың талабын, сұрау салуын орындамағаны, әкімшілік іске қатысушы адамның сотқа келмегені, сотқа уақтылы хабарламағаны, кері қайтарып алуды уақтылы бермегені, сот отырысында төрағалық етушінің өкімдеріне бағынбағаны, сотта белгіленген қағидаларды бұзғаны, сондай-ақ сотты және (немесе) судьяны құрметтемегені туралы анық куәландыратын өзге де әрекеттер (әрекетсіздік) үшін сот жиырма айлық есептік көрсеткішке дейінгі мөлшерде ақшалай өндіріп алуды қолдануға құқылы.
	127-бап. Ақшалай өндіріп алу

…

4. Соттың талабын, сұрау салуын орындамағаны, әкімшілік іске қатысушы адамның сотқа келмегені, сотқа уақтылы хабарламағаны, кері қайтарып алуды уақтылы бермегені, сот отырысында төрағалық етушінің өкімдеріне бағынбағаны, сотта белгіленген қағидаларды бұзғаны, сондай-ақ сотты және (немесе) судьяны құрметтемегені туралы анық куәландыратын өзге де әрекеттер (әрекетсіздік) үшін сот жиырма айлық есептік көрсеткіш мөлшерінде ақшалай өндіріп алуды қолдануға құқылы.
	Біркелкі практиканы қалыптастыру мақсатында

	6. 
	138-баптың екінші бөлігі
	138-бап. Келіп түскен іс бойынша соттың әрекеттері

...

2. Сот мынадай негіздер бойынша талап қоюды қайтару туралы ұйғарым шығарады:

…
	138-бап. Келіп түскен іс бойынша соттың (судьяның) әрекеттері

...

2. Сот (судья) мынадай негіздер бойынша талап қоюды қайтару туралы ұйғарым шығарады:
…
	Сот рәсімдерін қысқарту мақсатында

	7. 
	143-баптың бірінші бөлігі
	143-бап. Алдын ала тыңдау

1. Алдын ала тыңдауда сот:

1) әкімшілік процеске қатысушылардың құрамы туралы мәселені шешеді;

2) мерзімді өткізіп алу себептерін анықтайды және өткізіп алған мерзімді қалпына келтіру туралы мәселені шешеді. Өткізіп алған мерзімді қалпына келтіруден бас тартылған жағдайда талап қоюды қайтарады;

3) татуласу, медиация немесе дауды партисипативтік рәсім тәртібімен реттеу туралы келісімдер жасасу мүмкіндігін талқылайды;

4) тараптар келіскен кезде оларға әкімшілік істі жазбаша іс жүргізу тәртібімен қарау мүмкіндігі туралы түсіндіреді;

5) әкімшілік іске қатыспайтын адамдарды сотқа қажетті материалдар мен құжаттарды ұсынуға міндеттейді;

6) әкімшілік істі шешуге бағытталған өзге де әрекеттерді жасайды.

Уәкілетті органның мемлекеттік сатып алуды өткізуді тексеру қорытындылары бойынша шешімдеріне, қорытындыларына, нұсқамаларына, сондай-ақ сот орындаушыларының әрекетіне (әрекетсіздігіне) дау айту туралы әкімшілік істер бойынша алдын ала тыңдау сотқа талап қою берілген күннен бастап жиырма жұмыс күнінен кешіктірмей жүргізіледі. 

…
	143-бап. Алдын ала тыңдау

1. Алдын ала тыңдауда сот:

1) әкімшілік процеске қатысушылардың құрамы туралы мәселені шешеді;

2) мерзімді өткізіп алу себептерін анықтайды және өткізіп алған мерзімді қалпына келтіру туралы мәселені шешеді. Өткізіп алған мерзімді қалпына келтіруден бас тартылған жағдайда талап қоюды қайтарады;

3) татуласу, медиация немесе дауды партисипативтік рәсім тәртібімен реттеу туралы келісімдер жасасу мүмкіндігін талқылайды;

4) тараптар келіскен кезде оларға әкімшілік істі жазбаша іс жүргізу тәртібімен қарау мүмкіндігі туралы түсіндіреді;

5) әкімшілік іске қатыспайтын адамдарды сотқа қажетті материалдар мен құжаттарды ұсынуға міндеттейді;

6) әкімшілік істі шешуге бағытталған өзге де әрекеттерді жасайды.

Уәкілетті органның мемлекеттік сатып алуды өткізуді тексеру қорытындылары бойынша шешімдеріне, қорытындыларына, нұсқамаларына, сондай-ақ сот орындаушыларының әрекетіне (әрекетсіздігіне) дау айту туралы әкімшілік істер бойынша алдын ала тыңдау сотқа талап қою берілген күннен бастап жиырма жұмыс күнінен кешіктірмей жүргізіледі.

Осы Кодекстің 102-бабының үшінші бөлігінде көзделген даулар бойынша әкімшілік істерді алдын ала тыңдау сотқа талап қою берілген күннен бастап бір айдан кешіктірілмей өткізілуге тиіс.
	АПК-нің 164-бабының 1-1-бөлігіне ұқсас нақты мерзімдерді регламенттеу мақсатында.

Бұл ретте ӘРПК-нің                       146-бабына сәйкес Әкімшілік іс ақылға қонымды, бірақ талап қойылған күннен бастап үш айдан аспайтын мерзімдерде қаралады және шешіледі.
Осыған байланысты алдын ала тыңдау сатысындағы мерзімді ұзарту орынсыз деп санаймыз.

	«Қазақстан Республикасының Жоғары Сот Кеңесі туралы» 2015 жылғы 4 желтоқсандағы Қазақстан Республикасының Заңы

	8.
	3-баптың 
1-тармағының жаңа 2-1) тармақшасы
	3-бап. Кеңестің өкілеттіктері
1. Кеңес:
...
2-1) Жоқ;
	3-бап. Кеңестің өкілеттіктері
1. Кеңес:
...
2-1) судьялардың бос лауазымдарына кандидаттарды конкурстан тыс тағайындау мәселелерін қарайды:

Қазақстан Республикасынан жіберілген халықаралық соттардың судьяларын олар атқаратын соңғы лауазымға конкурссыз тағайындау мәселелерін қарайды;

тиісті сотта судьялардың бос лауазымдары болмаған жағдайда Қазақстан Республикасынан тең дәрежелі немесе төмен тұрған сот судьясының бос лауазымына жіберілген халықаралық соттардың судьяларын конкурссыз тағайындау мәселелерін қарайды;

тиісті сотта судьялардың бос лауазымдары болмаған жағдайда, жергілікті және басқа да соттардың төрағалары мен сот алқаларының төрағаларын олардың өкілеттік мерзімі аяқталғаннан кейін, сондай-ақ өз қалауы бойынша тең дәрежелі немесе төмен тұрған сот судьясының бос лауазымына конкурссыз тағайындау мәселелерін қарайды;

Жоғарғы Соттың Төрағасын және сот алқаларының төрағаларын олардың өкілеттік мерзімі аяқталғаннан кейін, сондай-ақ тиісті сотта судьялардың бос лауазымдары болмаған жағдайда төмен тұрған сот судьясының бос лауазымына өз тілегі бойынша конкурссыз тағайындау мәселелерін қарайды;

тиісті сот қайта ұйымдастырылған, таратылған жағдайларда, сондай-ақ «Қазақстан Республикасының сот жүйесі мен судьяларының мәртебесі туралы» Қазақстан Республикасы Конституциялық заңының 44-бабы 1-тармағының 4) тармақшасында көзделген жағдайда басқа сотқа ауысқан кезде жергілікті және басқа соттардың төрағалары мен сот алқаларының төрағаларын конкурссыз тең дәрежелі немесе төмен тұрған сот судьясының бос лауазымына тағайындау мәселесін қарайды;

тиісті сот судьялары қайта ұйымдастырылған, таратылған, азайған жағдайларда жергілікті және басқа да соттардың судьяларын, сондай-ақ «Қазақстан Республикасының сот жүйесі мен судьяларының мәртебесі туралы» Қазақстан Республикасы Конституциялық заңының 44-бабы 1-тармағының 4) тармақшасында көзделген жағдайда басқа сотқа ауысқан кезде судьяларды тең дәрежелі немесе төмен тұрған сот судьясының бос лауазымына тағайындау мәселелерін конкурссыз қарайды;

жергілікті және басқа соттардың төрағалары мен сот алқаларының төрағаларын, «Қазақстан Республикасының сот жүйесі мен судьяларының мәртебесі туралы» Қазақстан Республикасы Конституциялық Заңының 40-бабы 1-тармағының 4) тармақшасында көрсетілген негіздер бойынша қызметінен босатылған Жоғарғы Соттың Төрағасы мен сот алқаларының төрағаларын тиісті сотта судьялардың бос лауазымдары болмаған жағдайда тең дәрежелі немесе төмен тұрған сот судьясының бос лауазымдарына конкурссыз тағайындау мәселелерін қарайды;

Қазақстан Республикасының Президентіне судьялардың бос лауазымдарына конкурссыз тағайындау үшін кандидаттарды ұсынады.
	«Жоғары Сот Кеңесі туралы» Қазақстан Республикасының Заңын «Қазақстан Республикасының сот жүйесі мен судьяларының мәртебесі туралы» Қазақстан Республикасы Конституциялық заңының нормаларына сәйкес келтіру мақсатында

	9.
	3-баптың 
1-тармағының жаңа 11-1) тармақшасы 
	3-бап. Кеңестің өкілеттіктері

1. Кеңес:

...

11-1) Жоқ;
	3-бап. Кеңестің өкілеттіктері

1. Кеңес:

...

11-1) судьяның кәсіби қызметіне бағалау жүргізу стандарттары мен әдістемесін алдын ала келіседі;
	Жұмыс істеп жүрген судьялардың жұмысын бағалауды қазір Жоғарғы Сот жанындағы Сот төрелігінің сапасы жөніндегі комиссия жүргізуде.
Сот төрелігінің сапасы жөніндегі комиссияның бағалауы жалпы бағалау жүйесінің элементтерінің бірі болып табылады, ол бұдан басқа болашақ судьяларды іріктеу және кадр резервін қалыптастыру кезінде, сондай-ақ судьялардың тәртіптік жауапкершілігі мәселелерін шешу кезінде бағалауды қамтиды.

Осыған байланысты ЖСК стандарттар мен әдістемелерді қалыптастыру рәсіміне қатысуы тиіс деп санаймыз. Мұндай тәсіл Еуропалық судьялар Консультативтік Кеңесінің ұсынымдарына тікелей сәйкес келеді.

	10.
	4-баптың 
7-тармағы
	4-бап. Кеңес құрамы
...
7. Судьялар және мемлекеттік қызметшілер болып табылатын Кеңес мүшелерінің негізгі жұмыс орны бойынша жалақысы сақталады.

      Кеңестің заңгер-ғалымдар мен адвокаттар қатарынан шыққан мүшелерінің еңбегіне ақы төлеу Кеңеске республикалық бюджеттен бөлінген қаражат есебінен жүргізіледі және Қазақстан Республикасының Президентімен келісу бойынша Қазақстан Республикасының Үкіметі бекітетін, мемлекеттік бюджет есебінен қамтылатын барлық органдар үшін қаржыландырудың және жұмыскерлердің еңбегіне ақы төлеудің бірыңғай жүйесіне сәйкес жүзеге асырылады.
	4-бап. Кеңес құрамы
...
 7. Судьялар, мемлекеттік қызметшілер, ғалым-заңгерлер мен адвокаттар қатарындағы Кеңес мүшелерінің еңбегіне ақы төлеу Қазақстан Республикасының Президентімен келісім бойынша Қазақстан Республикасының Үкіметі бекітетін мемлекеттік бюджет есебінен қамтылатын барлық органдар үшін қаржыландырудың және қызметкерлердің еңбегіне ақы төлеудің бірыңғай жүйесіне сәйкес кеңеске республикалық бюджеттен бөлінген қаражат есебінен жүргізіледі.

Судьялар, мемлекеттік қызметшілер, заңгер-ғалымдар мен адвокаттар қатарындағы Кеңес мүшелері жалақы деңгейі бойынша Жоғарғы Сот судьяларына теңестіріледі.

Судьялар, мемлекеттік қызметшілер, ғалым-заңгерлер мен адвокаттар қатарындағы Кеңес мүшелеріне сауықтыруға екі лауазымдық айлықақы мөлшерінде жәрдемақы төлене отырып, ұзақтығы күнтізбелік отыз күнге жыл сайынғы ақы төленетін еңбек демалысы беріледі.
	Жоғары Сот Кеңесінің барлық тұрақты мүшелерінің (судьялар, мемлекеттік қызметшілер, ғалым-заңгерлер, адвокаттар қатарынан) тең мәртебесін, оның ішінде Жоғарғы Сот судьясының жалақысы мөлшерінде бірыңғай жалақы белгілеу арқылы айқындау мақсатында.
Көрсетілген мөлшерді айқындау конституциялық кепілдіктерді сақтаудан туындайды.

Бұл ретте Кеңеске мүше судьялардың Кеңесте жұмыс атқаруы кезеңінде судьялық өкілеттіктері тоқтатыла тұрады, сондықтан олардың жалақысы Кеңес бюджетінен төленуі тиіс (заңгер-ғалымдар мен адвокаттар қатарындағы ЖСК мүшелеріне ұқсас).

	11.
	13-баптың 
7-тармағы
	13-бап. Біліктілік емтихандарын қабылдаудың (тапсырудың)тәртібі мен шарттары 

…

7. Біліктілік емтихандарын тапсыра алмаған адамдар оларды қайтадан тапсыруға алты айдан кейін жіберіледі.
	13-бап. Біліктілік емтихандарын қабылдаудың (тапсырудың)тәртібі мен шарттары 

…

7. Біліктілік емтихандарын тапсырмаған адамдар оларды қайта тапсыруға кемінде үш айдан кейін жіберіледі.
Психологиялық тестілеудің теріс нәтіжелерін алған адамдар біліктілік емтихандарын қайтадан тапсыруға алты айдан кейін жіберіледі.  

	Біліктілік емтиханы 4 кезеңнен тұрады:

1) психологиялық тестілеу;

2) заңнаманы білуге арналған компьютерлік тестілеу;

3) эссе жазу және кейстік міндеттерді шешу;

4) Кеңес жанындағы Біліктілік комиссиясының мүшелерімен әңгімелесу.

1 немесе 2-кезеңнен өтпеген тұлғаларға 6 ай өткеннен кейін ғана қайта тапсыруға рұқсат етіледі.
Осылайша, кезеңдердің бірінен өтпеген үміткер, әдетте, 3 айдан кейін өтетін келесі біліктілік емтиханына қайта қатысу мүмкіндігін жіберіп алады.
Осыған байланысты біліктілік емтиханын қайта тапсыруға жіберу мерзімін 6 айдан 3 айға дейін қысқарту ұсынылады.
Психологиялық тестілеуді қайтадан тапсыру үшін алты айлық кезеңнің сақталуы психотесттердің ерекшелігіне байланысты, өйткені психотесттерді қайта тапсыру практикасы эмоционалды жетілмегендік, тұрақсыздық, оқшаулану, мінездің жұмсақтығы, өзіне сенімсіздік, стресске төзімділіктің төмендігі, ойлау жылдамдығының төмендігі және басқа да қасиеттерді көрсетеді, олардың заңнаманы білу деңгейінен айырмашылығы, қысқа мерзімде өзгеру мүмкін еместігінде.

	12.
	13-баптың жаңа 10-1-тармағы
	13-бап. Біліктілік емтихандарын қабылдаудың (тапсырудың)тәртібі мен шарттары

...

10-1. Жоқ.


	13-бап. Біліктілік емтихандарын қабылдаудың (тапсырудың)тәртібі мен шарттары

 ...

     10-1. Заң мамандығы бойынша кемінде он бес жыл жұмыс өтілі бар және құқықтың жекелеген салаларында мамандар болып табылатын, осы Заңның 16-бабы 1-тармағының екінші бөлігінде көзделген конкурс тәртібімен облыстық сот судьясы лауазымына орналасуға үміткер адамдар үшін біліктілік емтиханын тапсыру рәсімі мыналарды: 

психологиялық тестілеуді;

сот практикасынан жағдайды модельдейтін міндеттерді шешу негізінде үміткердің қолда бар білімдерін практикада қолдану қабілетін тексеруді (кейстік міндеттерді шешу) қамтиды.

Осы тармақта көрсетілген біліктілік емтиханын тапсыру нәтижелері осы Заңның 16-бабы 1-тармағының екінші бөлігінде көзделген конкурсқа қатысу үшін жарамды.
	Бұл ұсыныс «Жоғары Сот Кеңесі туралы» Заңның 16-бабына қосымшаға сәйкес енгізіледі (осы салыстырма кестенің 4-тармағын қараңыз).
Облыстық соттар судьяларының лауазымдарына тәжірибесі бар бідікті мамандарды тарту мақсатында біліктілік емтиханының кезеңдерін қысқарту арқылы оларды жедел тағайындау мүмкіндігін көздеу ұсынылады.
Біліктілік емтиханының кейбір кезеңдерін (заңнаманы білуге тестілеу, эссе жазу) алып тастағанда, үміткерлердің білімін бағалау рәсімі оңай болмайды. Осындай тәсілмен құқық салалары бойынша кейстік тапсырмалардың өзі неғұрлым күрделі және негізді болады.

	13.
	15-баптың 
2-тармағының 3) тармақшасы
	15-бап. Полиграфологиялық зерттеудің тәртібі мен шарттары
...

2. Зерттеу өткізудің негізгі міндеті:
...

3) сауалнамалық деректер, кірістері, мүлкі және мүліктік сипаттағы міндеттемелері туралы мәліметтер жасыруды немесе бұрмалауды, қос азаматтығының болуын, жалған құжаттар пайдалануды;
...
	 15-бап. Полиграфологиялық зерттеудің тәртібі мен шарттары
...

  2. Зерттеу өткізудің негізгі міндеті:
...

3) сауалнамалық деректер, кірістері, мүлкі және мүліктік сипаттағы міндеттемелері туралы мәліметтер жасыруды немесе бұрмалауды, қос азаматтығының болуын, жасанды құжаттар пайдалануды;
...
	Заңды қолданыстағы заңнамаға сәйкес келтіру мақсатында. Мәселен, қолданыстағы қылмыстық заңнама «жалған құжаттар» ұғымын бекітеді: ҚР ҚК-нің 369-бабының 1-тармағына сәйкес мемлекеттік функцияларды орындауға уәкілеттік берілген адамның не оған теңестірілген адамның не лауазымды адамның ресми құжаттарға көрінеу жалған мәліметтер енгізуі не көрсетілген құжаттарға олардың нақты мазмұнын бұрмалайтын түзетулер енгізуі не көрінеу жалған немесе жалған құжаттар беруі қызметтік жалғандық деп түсініледі.

	14.
	16-баптың 
1-тармағы

	 16-бап. Судья лауазымына конкурс
1. Кеңестiң аудандық сот төрағасы мен судьясы, облыстық соттың сот алқасының төрағасы және судьясы, Жоғарғы Сот судьясы лауазымына тағайындау туралы ұсынымы конкурстық қараудың нәтижелерi бойынша берiледi.
Жоқ.
	16-бап. Судья лауазымына конкурс
1. Аудандық соттың судьясын, облыстық соттың сот алқасының төрағасы мен судьясын, Жоғарғы сот судьясын қызметке тағайындау туралы Кеңестің ұсынымы конкурстық қараудың нәтижелері бойынша беріледі.

Заң мамандығы бойынша кемінде он бес жыл жұмыс өтілі бар және тізбесін Жоғарғы соттың ұсынысы бойынша Кеңес бекітетін құқықтың жекелеген салаларында мамандар болып табылатын облыстық сот судьясының бос лауазымына кандидаттар үшін жеке конкурс өткізілуі мүмкін. Конкурстық іріктеуді жүргізу тәртібі Кеңес регламентінде айқындалады.
	Ұсыныс судья кадрларының тапшылығын жою мақсатында әзірленді.

Судьялық лауазымдарға орналасуға жоғары білікті мамандардың қызығушылық танытпау себептерінің бірі іріктеу рәсімдерінің ұзақтығы болып табылады.

Облыстық сот судьяларының лауазымдарына «жанама кіру» тетігін жетілдіру мақсатында осы лауазымдарға 15 жылдық заңгерлік жұмыс өтілі бар адамдарды жедел тағайындау мүмкіндігін көздеу ұсынылады. Бұл адвокаттар, прокурорлар, ірі квазимемлекеттік сектор компанияларының, ұлттық компаниялардың заңгерлері болуы мүмкін.

Мұндай тұлғалар үшін белгіленген квота шеңберінде арнайы конкурс жарияланады.

Аудандық соттардың төрағаларын тағайындаудың жаңа тәртібінің енгізілуіне байланысты.

	15.
	16-баптың 
4-тармағы

	16-бап. Судья лауазымына конкурс
...
4. Кеңестің аудандық сот судьясы, облыстық соттың сот алқасының төрағасы және судьясы, Жоғарғы Сот судьясы бос лауазымына орналасу үшін конкурс туралы хабарландыруын Кеңес аппараты Кеңес регламентінде белгіленген мерзімдерде – бірақ конкурсқа дейін, ал аудандық сот және облыстық соттың сот алқасының төрағалары лауазымдарына орналасу үшін аудандық сот және облыстық соттың сот алқасы төрағаларының өкілеттік мерзімі өткенге дейін кемінде екі апта бұрын Кеңестің интернет-ресурсында қазақ және орыс тілдерінде жариялайды. 
	16-бап. Судья лауазымына конкурс
...
4. Аудандық сот төрағасының және судьясының, сот алқасы төрағасының және облыстық сот судьясының, Жоғарғы Сот судьясының бос лауазымына орналасу үшін Кеңестің конкурс туралы хабарландыруын Кеңес аппараты Кеңес регламентінде белгіленген мерзімде, бірақ конкурсқа дейін кемінде екі апта бұрын Кеңестің интернет-ресурсында қазақ және орыс тілдерінде жариялайды. Бұл ретте аудандық сот және облыстық соттың сот алқасының төрағалары лауазымдарына орналасу үшін конкурс облыстық соттың сот алқасы төрағасының өкілеттік мерзімі аяқталғанға дейін жариялануы мүмкін.
	Нормаларды қолданыстағы заңнамаға және қалыптасқан практикаға сәйкес келтіру мақсатында.



	16.
	18-баптың 
1-1-тармағы
	18-бап. Бос лауазымдарға кандидаттарды іріктеу тәртібі

1-1. Жоқ.
...
	18-бап. Бос лауазымдарға кандидаттарды іріктеу тәртібі

1-1. Бос судьялық лауазымдарға кандидаттарды конкурстық іріктеуді жүргізу тәртібі Кеңес регламентінде айқындалады.
...
	Регламентте кандидаттарды конкурстық іріктеуді өткізу тәртібін бекіту қазіргі заманның ағымдарына дереу ден қою мүмкіндігімен қажетті рәсімдерді жедел және пәрменді қолдануға және іске асыруға мүмкіндік береді.

	17.
	18-баптың 
2-тармағының жаңа үшінші бөлігі
	18-бап. Бос лауазымдарға кандидаттарды іріктеу тәртібі 

…

Жоқ.

	18-бап. Бос лауазымдарға кандидаттарды іріктеу тәртібі 

…

Шалғай жерде орналасқан соттарда немесе штат саны үш бірліктен аспайтын соттарда кемінде бес жыл жұмыс істеген судьялардың аудандық соттар төрағалары, облыстық соттар судьялары лауазымдарына кандидаттарды іріктеу кезінде де басымдығы болады.
	Судья лауазымдарына кандидаттарды іріктеу кезінде басымдық үшін негіздерді толықтыру Мемлекет басшысының бұрыштамасын орындау мақсатында жүзеге асырылды.

Қазіргі уақытта кандидаттар мен жұмыс істеп жүрген судьялардың шалғайдағы және шағын құрамды соттардағы лауазымдарға орналасуға қызығушылығы байқалмайды.

Мысалы, 2019 жылғы 24 қазандағы конкурста судья лауазымына аудандық соттар төрағаларының 13 бос лауазымына бірде-бір судья өтініш берген жоқ.

Бұл ретте, Алматы облысы Райымбек аудандық сотының және Павлодар облысы Железин аудандық сотының төрағалары лауазымдарына конкурстар екі рет жарияланғанына қарамастан, бұл лауазымдарға үміткерлер екі ретте де мүлдем болмаған.

Бұл ішінара әлеуметтік факторларға, ірі қалалар мен ауылдық жерлердегі өмір сүру сапасының айырмашылығына байланысты, әсіресе шалғай аудандардағы соттарда бос жұмыс орындарын толтыруға қатысты.

Кандидаттардың шалғайдағы және құрамы аз соттарда жұмыс істеуге мүдделілігін арттыру мақсатында кейіннен жоғары лауазымдарға іріктеу кезінде осындай соттарда 5 жыл жұмыс істеген судьялардың басымдығын көздеу ұсынылады.

	18.
	18-баптың 
6-тармағының 1) тармақшасы
	18-бап. Бос лауазымдарға кандидаттарды іріктеу тәртібі
...

6. Егер конкурс нәтижесінде ұсынылған бос лауазымдарға кандидаттар іріктеп алынбаса, онда мұндай бос лауазымдар бойынша конкурс өткізілмеді деп танылады және:

      1) судья лауазымдарына конкурсқа қатысқан, бірақ оларға іріктеліп алынбаған кандидаттарға олардың келісуімен, конкурс қорытындылары бойынша толтырылмай қалған басқа судья лауазымдары ұсынылуы мүмкін;
	18-бап. Бос лауазымдарға кандидаттарды іріктеу тәртібі
...

6. Егер конкурс нәтижесінде ұсынылған бос лауазымдарға кандидаттар іріктеп алынбаса, онда мұндай бос лауазымдар бойынша конкурс өткізілмеді деп танылады және:

      1) судья лауазымдарына конкурсқа қатысқан, бірақ оларға іріктеліп алынбаған кандидаттарға олардың келісуімен, конкурс қорытындылары бойынша толтырылмай қалған судья лауазымдары ұсынылуы мүмкін;;


	Қазіргі уақытта конкурс өткізу кезінде кандидаттар болмаған не лайықты кандидаттар болмаған жағдайда Кеңес конкурстың 2-кезеңін өткізуге құқылы, оған, әдетте, құрамы аз, танымал емес және шалғайдағы соттарда судьялар мен сот төрағаларының бос орындары шығарылады.

Қолданыстағы нормаға сәйкес белгілі бір лауазымдарға орналасуға арналған конкурстың бірінші кезеңіне қатысқан кандидаттар екінші кезең барысында дәл осы лауазымдарға қатыса алмайды. Осыған байланысты, егер екінші кезеңде үміткерлер бірінші кезеңнің үміткерлеріне қарағанда әлсіз болса, онда ЖСК не екінші кезеңге қатысқандарды, яғни әлсіз кандидаттарды ұсынуға мәжбүр болады, өйткені бірінші қатысушыларға оралуға немесе конкурс өткізілмеді деп жариялауға мүмкіндігі жоқ, бұл бос жұмыс орындарын тудырады.

Осыған байланысты бірінші кезеңнің үміткерлеріне олар бұған дейін бірінші кезең шеңберінде үміткер болған лауазымдарға конкурстың екінші кезеңіне қатысу үшін қайтадан мүмкіндік беру ұсынылады. Бұл барлық үміткерлерді объективті түрде салыстыруға және олардың арасынан неғұрлым лайықты кандидатураны таңдауға мүмкіндік береді.

	19.
	24-баптың 
3-тармағы
	24-бап. Сот төрелігінің сапасы жөніндегі комиссияның немесе Сот жюриінің шешіміне шағым жасау туралы мәселені қарау

…
3. Кеңес Сот төрелігінің сапасы жөніндегі комиссияның немесе Сот жюриінің шешіміне шағым жасау туралы мәселені қарау қорытындылары бойынша мынадай шешімдердің бірін қабылдауға құқылы:

2) Сот төрелігінің сапасы жөніндегі комиссияның немесе Сот жюриінің шешімін негізсіз деп тану және іс жүргізуді тоқтата отырып, оның күшін жою;

3) Сот төрелігінің сапасы жөніндегі комиссияның немесе Сот жюриінің шешімін негізсіз деп тану және қайтадан қарауға жібере отырып, оның күшін жою.

4) жоқ
	24-бап. Сот төрелігінің сапасы жөніндегі комиссияның немесе Сот жюриінің шешіміне шағым жасау туралы мәселені қарау

…
3. Кеңес Сот төрелігінің сапасы жөніндегі комиссияның немесе Сот жюриінің шешіміне шағым жасау туралы мәселені қарау қорытындылары бойынша мынадай шешімдердің бірін қабылдауға құқылы:

2) Сот жюриінің шешімін негізсіз деп тану және іс жүргізуді тоқтата отырып, оның күшін жою;

3) Сот төрелігінің сапасы жөніндегі комиссияның немесе Сот жюриінің шешімін негізсіз деп тану және қайтадан қарауға жібере отырып, оның күшін жою;

4) Сот төрелігінің сапасы жөніндегі комиссияның шешімін негізсіз деп тану және оның күшін жойып, жаңа шешім шығару.
	Кеңес Сот төрелігінің сапасы жөніндегі комиссияның және Сот жюриінің шешімдеріне шағымдарды қарау кезінде шағымдарда жазылған барлық дәлелдерді толық және жан-жақты зерделеуді жүзеге асырады, сондай-ақ өздеріне қатысты тиісті шешім қабылданған адамдардың түсініктемелерін тыңдайды. Мұндай іс-шараларды өткізу Кеңеске Комиссияның шешімі негізсіз болып табылатыны және бұдан басқа, қандай шешім қабылдау орынды болатыны айқын болатын негіздегі қажетті мән-жайларды анықтауға мүмкіндік береді.

Іс жүргізудің күшін жою және тоқтату судьялардың кәсіби қызметін бағалауды ғана жүргізетін Комиссияның шешімдеріне қолданылмайды.

	20.
	24-баптың жаңа

4-тармағы
	24-бап. Сот төрелігінің сапасы жөніндегі комиссияның немесе Сот жюриінің шешіміне шағым жасау туралы мәселені қарау
...

4. Жоқ.
	24-бап. Сот төрелігінің сапасы жөніндегі комиссияның немесе Сот жюриінің шешіміне шағым жасау туралы мәселені қарау
...

4.Кәсіптік қызметті мерзімді бағалау нәтижелері бойынша Сот төрелігінің сапасы жөніндегі комиссияның шешіміне судьяның шағымын қарау нәтижелері бойынша қабылданған Кеңестің басқа сотқа ауыстыру туралы шешімі Жоғарғы Сот Төрағасының Кеңеске – судьяны басқа сотқа ауыстыру туралы ұсыну, ал ауысудан бас тартқан жағдайда судьяны атқаратын лауазымынан босату туралы ұсыну енгізуі үшін негіз болып табылады.
	ЖСК-нің судьяны басқа сотқа ауыстыру туралы өкілеттігі туралы норманың енгізілуіне байланысты.

	21.
	Заңның қолданысқа енгізілуі
	2 бап. Жоқ.
	2 бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі, 2022 жылғы 1 қаңтардан бастап қолданысқа енгізілетін 1-баптың 1-тармағын қоспағанда.
	Сот жүйесін қаржыландыруға қатысты Заң жобасының ережелерін оларды іске асыру бойынша тиісті шаралар қабылдау қажеттілігіне байланысты қолданысқа енгізудің кейінге қалдыру мерзімі енгізіледі.

